
Kisa NYSSB la ye?

So Konpetans Eta Nouyok (New York State Seal of Biliteracy—NYSSB) la se yon prim ke yo bay
elév ki montre yo rive nan yon nivo konpetans ki wo an Angle ak nan youn oswa plizye lang le
yo gradye nan lekol segonde. NYSSB ankouraje etid plizye lang, mete vale sou divesite ak kilti
pép nan mond lan, epi bay inivesite ak patwon yo ka genyen pita, plis enfomasyon sou elev
nou yo.

Kijan elev yo ka benefisye de NYSSB?

NYSSB rekonet enpotans le ou kapab pale plis pase yon sel lang nan
mond jodia. Li mete aksan sou travay san pran souf elév yo, ankouraje
yo pou konséve lang natif natal yo, epi kontinye etid lang pandan yo
lekol. Rekonet konpetans bilileng vin fe pati nan dosye relve not ak
diplom elev sa yo, epi li bay patwon ki ka anplwaye yo ak kolej yo
konpetans elev yo posede. Dapre Leadwithlanguages.org, devlope

konpetans nan de oswa plizye lang ka kondwi nan bay anpil opotinite,

tankou avantaj nan travay, nan vwayaj, ak konprann lot kilti. Tout elev . .
Foto nan lekol Segondé

ki gradye ak NYSSB yo pral resevwa yon so ofisyel ki atache sou diplom White Plains



https://www.leadwithlanguages.org/why-learn-languages/top-ten-reasons-to-learn-languages/

yo, yon meday pou yo mete pandan gradyasyon an, epi yo ka resevwa tou yon setifika ki soti nan
Depatman Edikasyon Eta New York.

Kimoun ki kapab eseye genyen NYSSB?

Nenpot elév ki lekol nan yon distri ki ofri NYSSB, epi ki gen konpetans ak/oswa kap etidye angle ak
yon |ot lang, anmezi pou eseye jwenn prim sa a. Sa vle di tou, elev ki pale yon lang ki pa angle
lakay yo ak sila yo kap etidye yon 10t lang nan lekol segonde.

Kisa elev yo dwe fe pou yo genyen NYSSB a?

Gen anpil mwayen pou genyen NYSSB a. Etidyan yo dwe montre nivo konpetans ki nesese lé yo
genyen twa (3) pwen nan angle ak twa (3) pwen nan youn oswa plizye lang. Elév yo ka genyen
pwen pou NYSSB le yo resevwa 85% oswa yon not pi elve an angle oswa kou nan [0t lang, fé yon
not fiks nan tés ofisyel yo, epi konplete ak prezante yon pwojé an angle ak/oswa nan yon lot lang.

Ki kote mwen ka jwenn plis enfomasyon sou NYSSB?

Pou w jwenn plis enfomasyon sou pwogram NYSSB nan lekol ou, pale avek konseye a pwofese
angle oswa pwofese |0t lang. Ou ka jwenn tou enfomasyon sou sitweb NYSSB oswa le ou kontakte

biwo nou an pa imel (nyssb@nysed.gov) oswa pa telefon (518.473.7505).

